
Maiya Yashoda Nazrein Utaare
Lalla Ko Jee Bhar Apne Nihaare
Kehti Wo Lekar Balaiyaan
Mera Jug Jug Jeeve Kanhaiya
Jug Jug Jeeve Kanhaiya

Mote Mote Nain Se Dekh Ke Mohe Lalla Mera Jab Muskaye
Iski Pyari Pyari Ada Pe Balihaari Ye Maiya Jaaye

Paalne Ko Iske Maiya Jhulaati

Lalla Ko Meethi Meethi Lori Sunaati

Naino Mein Aaja Ri Nindiya

Mera Jug Jug Jeeve Kanhaiya

Kehti Sakhiyan Brij Ki Mo Se Nathkhat Hai Bada Tera Lala
Iske Aate Phaila Brij Mein Dekho Charo Aur Ujaala

Saare Biraj Mein Dhoom Machi Hai

Gokul Nagri Khoob Saji Hai

Nand Baba Baante Mithaiyan

Mera Jug Jug Jeeve Kanhaiya

Tu Hai Lalla Chand Ka Tukda Prano Se Mujhko Pyara Hai
Tujhse Roshan Mera Jeevan, Meri Aankh Ka Tu Taara Hai
Sooni Thi Ye Mahal Ataari, Goonje Teri Jo Kilkaari
Dhanya Hui Kundan Ye Maiya

Mera Jug Jug Jeeve Kanhaiya

